არაკომერციული ორგანიზაცია ”თავისუფალი პედაგოგიკის ცენტრი”

თავისუფალი პედაგოგიკის ცენტრი დაფუძნებულია 1991 წელს.

თავისუფალი პედაგოგიკის ცენტრი არის შუა და აღმოსავლეთ ევროპის ქვეყნებისათვის ვალდორფის პედაგოგიკის საერთა-შორისო ასოციაციის, სამკურნალო პედაგოგიკისა და სოციალურ თერაპიაში უმაღლესი განათლების საერ-თაშორისო წრის წევრი. 

ნაბიჯნაბიჯ გავლილი გზა
1991 წელს თავისუფალი პედაგოგიკის ცენტრის მიერ კვალიფიკაციის ამაღლებისა და გადამზადების ცენტრალური ინსტიტუტის ბაზაზე ორგანიზებული იყო ვალდორფის პედაგოგიკის კურსები (სემინარი). კურსები (სემინარი) ფუნქცი-ონირებდა 1996 წლამდე. ისინი მოისმინა 160 მსმენელმა.
1992 წელს გაიხსნა საკვირაო სამხატვრო სკოლა, რომელიც მუშაობდა მასიური სკოლების მოსწავლეებთან ვალდორფის პედაგოგიკის პრინციპებით. საკვირაო სამხატვრო სკოლაში ბავშვები სწავლობდნენ სამ ასაკობრივ ჯგუფში - 5-7წ., 7-9 წ., 9-14წ. მათ უტარდებოდათ ფერწერა, ხატვა, ხელგარჯილობა, მუსიკა, ფერხული, მძივებით ქსოვა, კერამიკა, ბავშვები დგავდნენ სპექტაკლებს. საკვირაო სამხატვრო სკოლამ მუშაობა გააგრძელა 1996 წლამდე. 
1994 წელს თავისუფალი პედაგოგიკის ცენტრის მიერ დაფუძნდა მთავარ-ანგელოზ მიქაელის სამკურნალო-პედაგოგიური სკოლა ინტელექტუალურ და ფიზიკურ განვითარებაში პრობლემების მქონე ბავშვებისათვის. სკოლამ მუშაობა დაიწყო როგორც სამკურნალო-პედაგოგიურმა კლასებმა. 
1998 წელს დაფუძნდა სასწავლო ფაკულტეტი, რომელმაც იმავე წელს დაიწყო მუშაობა როგორც სამკურნალო პედაგოგების მოსამზადებელმა 3 წლ. სემინარმა.
2000 წელს გაიხსნა სამკურნალო-პედაგოგიური ვალდორფის საბავშვო ბაღი.
2002 წელს დაიწყო ფუნქციონირება განვითარებაში მძიმე პრობლემების მქონე ბავშვებთან ბინაზე სწავლის სამსახურმა.
2002 წელს სამკურნალო-პედაგოგიურმა კლასებმა დაიწყო ფუნქციონირება როგორც დამოუკიდებელმა სამკურნალო-პედაგოგიურმა სკოლა-ბაღმა.
2006 წელს ჩამოყალიბდა ფსიქოლოგიურ-პედაგოგიური საკონსუტაციო-დიაგნოსტიკური ცენტრი ბავშვებისათვის და მათი მშობლებისათვის. 

 

ცენტრის პროექტები
თავისუფალი პედაგოგიკის ცენტრმა დაამუშავა და ახორციელებს რამდენიმე ხანგრძლივ პროექტს (ცენტრის დაქვემდებარებაში მყოფს):
- სამკურნალო-პედაგოგიური საბავშვო ბაღი ”მზე შინა”.
- მთავარანგელოზ მიქაელის სამკურნალო-პედაგოგიური სკოლა, ევროპაში ცნობილი როგორც ”Michaelschule ” .
- სასწავლო ფაკულტეტი (სამკურნალო პედაგოგების მოსამზადებელი 3 წლიანი სემინარი, სამკურნალო-პედაგოგიური სემინარი).
- ფსიქოლოგიურ - პედაგოგიური საკონსულტაციო - დიაგნოსტიკური ცენტრი
- ტრენინგები მასწავლებლებისათვის. 

პარტნიორები
სამკურნალო-პედაგოგიური ინსტიტუტი MICAELGORDEN, იარნა, შვედეთი
სამკურნალო პედაგოგიური სკოლა “BRACHENREUTHE” გერმანია
 

 

საბავშვო ბაღი
საბავშვო ბაღში “მზეშინა” მიიღებიან 3-დან 7 წლამდე ასაკის ინტელექ-ტუალური და ფიზიკური განითარებაში პრობლემების მქონე ბავშვები. 
საბავშვო ბაღი მუშაობს ვალ-დორფის პედაგოგიკის პრინციპით, რომლის მიზანია ბავშვის სწორი აღზრდა, მისი ნების, გრძნობის, აზ-როვნების თანაბრად განვითარება. აქ აქცენტი მიმართულია ბავშვის შესაძლებლობების გამოვლინებასა და მათი შემდგომი განვითარებისა-თვის, რაც ხორციელდება თითოეუ-ლი მათგანისთვის ინდივიდუალუ-რად შედგენილი პროგრამების მეშ-ვეობით.
ყოველივე ეს ხორციელდება:
- ფერწერის,
- ხატვის, 
- სიმღერის,
- მოძრავი თამაშების,
- ხელგარჯილობის,
- მუსიკის,
- ევრითმიის,
- თეატრის,
- ზღაპარის საშუალებით. 
სპეციფიკური მეთოდიკა და თერაპიის მრავალფეროვნება შესაძლებლობას იძლევა ბავშვს გაუღვივოს ინტერესი სამყაროსადმი, გამოავლინოს შესაძ-ლებლობების მაქსიმუმი, განავითაროს მეტყველება, მოზრაობა, აზროვნება, ნება და სხვა. მოახდინოს ბავშვის რეაბილიტაცია და ინტეგრირება საზოგადოებაში.
ყოველივე ამას თან ახლავს დიდი თერაპიული მხარდაჭერა:
- მასაჟი,
- არტთერაპია,
- სამკურნალო ევრითმია,
- ლოგოპედია.
დიდი ყურადღება ექცევა წელიწადის, კვირის, დღის რიტმების დაცვას, რაც ბავშვს ეხმარება სწორ განვითარებას და გარემომცველი სამყაროს ადეკვატურ აღქმაში.
ბავშვშვებთან მუშაობენ მაღალკვალიფიცირებული პედაგოგები, ფსიქოლო-გი, ლოგოპედი.
საბავშვო ბაღში აღსაზრდელები იმყოფებიან 9.30სთ-დან 17 სთ-მდე. საბავშვო ბაღში 3-ჯერადი კვებაა. ეზოში არის დიდი სათამაშო მოედანი.

მთავარანგელოზ მიქაელის სამკურნალო-პედაგოგიური სკოლა 
1994 წელს დაფუძნდა 12-წლ. სამკურნალო-პედაგოგიური სკოლა, სადაც თავისუფალი პედაგოგიკის ცენტრი ახორციელებს ინტელექტუალურ და ფიზიკურ განვითარებაში პრობლემების მქონე ბავშვების სწავლა-აღზრდის პროცესს. სკოლაში 10 წელი იღებენ ზოგად გა-ნათლებას და მიმდინარეობს შრომითი სწავლე-ბა, ხოლო ბოლო 2 წელი ეთმობა ახალგაზრდე-ბის პროფესიულ აღზრდას.
სამკურნალო-პედაგოგიური სკოლა მუშაობს ვალდორფის პედაგოგიკის მეთოდიკითა და  სამკურნალო-პედაგოგიური სკოლის პროგრამით, რომელიც მოიცავს განათლებისა და მეცნიერე-ბის სამინისტროს ეროვნულ პროგრამას.
სკოლის ძირითადი მიზანია - ინტელექტუალურ და ფიზიკურ განვითარებაში პრობლემების მქონე ბავშვების სწავლა-აღზრდა და სოციალური ადაპტაცია და ინტეგრაცია საზოგადოებაში, დამოუკიდებლობისა და საკუათარი თავმოყვარეობის განვითარება. ეს მიიღწევა არა მარტო ”გარედან” ჩვეულებრივი ტრენინგების გზით, რომელსაც შეუძლია   მიაჩვიოს ბავშვი განსაზღვრული ოპერაციების შესრულებას, არამედ ავსებს რა მშვიენვიერი განცდებით, ავითარებს მშვინვი-ერ თვისებებს, აღვიძებს მას და ”ამოყავს” ზედაპირზე მისი ჯანმრთელი სულიერი არსე-ბა. მიდგომა ბავშვთან, როგორც მთლიან არსებასთან, მისი ნაკლითა და ღირსებებით, მისი დადებითი თვისებებისა და მშვინვიერი უნარების განვითარების სურვილი, განისაზ-ღვრება სწავლა-აღზრდის პროგრამებითა და მეთოდებით.
პროგრამა იგება და შეეფარდება ბავშვის განვითარების ასაკობრივ ეტაპებს, ინტელექტუალურ და ფიზიკურ განვითარებაში პრობლემების მქონე ბავშვების ნების, გრძნობისა და აზროვნების, თავისებურებებისა და უნარების თანაბარი განვითარების გათვალისწინებით.
განსაკუთრებული სახით აგებული გაკვეთილი, მასში ჩართული რიტმული და სამეტყველო სავარჯიშოებით, ატარებს არა მარტო საგანმანათლებლო, არამედ თერაპიულ დატვირთვასაც.
სკოლაში ზოგადსაგანმანათლებლო საგნების (მშობლი-ური ენა, მათემატიკა, გეოგრაფია, ქიმია, ბიოლოგია, ფიზი-კა, მხარეთმცოდნეობა და სხვა) სწავლებასთან ერთად დიდი ყურადღება ექცევა ხელით მუშაობას. ხელგარ-ჯილობა ისწავლება I კლასიდან.  I–X კლასებში ისწავლება ქსოვა, ფეიქრობა, მატყლთან მუშაობა, ქარგვა, ხეზე მუშაობა, მოზაიკა, მებაღეობა. ყოველივე ეს ავითარებს არა მარტო თითების მოტორიკასა და წვრილ მოტორიკას, არამედ ნებას, მიზანდასახულობას, მორალურ თვისებებს. ბავშვები ამზადებენ მხოლოდ აუცილებელ საგნებს: ხელსაწმენდებს სკოლისათვის, სამზარეულოს დაფებს, უმცროსი ასაკის ბავშვებისათვის წინდებს და სხვა. 
სკოლაში ხორციელდება რამდენიმე პროექტი: თეატრალური სტუდია ”ჯადოსნური ფლეიტა”, საბავშვო კაფე ”წითელი ვაშლი”, სასკოლო გუნდი ”მზე”, მუშაობს ევრითმიული ჯგუფი.
სკოლა მდებარეობს დიდ და ლამაზ ეზოში, სადაც ბავშვები უვლიან მცენარე-ებსა და ყვავილებს.
X-XII კლასის მოსწავლეები აქტიუ-რად ასრულებენ სეზონურ საგაზაფხულო-საშემოდგომო სამუშაოებს ქალაქთან ახლოს მდებარე მიწის ნაკვეთზე. 

სკოლაში ფუნქციონირებს ხის დამამუშა-ვებელი, საცხობი, თექის, ქარგვა, ქსოვა და ჭრა-კერვის სახელოსნოები.
სახელონოებში ახალგაზრდები იღებენ პროფესიას და პროფესიის ელემენტარულ უნარებს.
სკოლაში დიდი  დრო აქვს დათმობილი ხელოვნებას: ფერწერას, მოდელირებას, ევრითმიას, თეატრს, მუსიკას. მთავარია არა მხატვრული შედეგი, არამედ განვითარებაში პრობლემების მქონე ბავშვის შემოქმედებითი ძალების გახსნა, ჰარმონიული განვითარება. ინტენსიური დადებითი მშვინვიერი განცდები მისთვის წარმო-ადგენენ თერაპიას.
სკოლის ერთ-ერთ მხატვრულ-თერაპიულ მიმართულებას წარმოადგენს თეატრი (სპექტაკლი და თოჯინების თეატრი). თეატრი ბავშვებში ავითარეს ადექვატურ ქცევას, პასუხისმგებლობს გრძნობას, სოციალურობას,      ურთიერთგაგებას, საკუთარი თავმოყვარეობისა და მნიშვნელობს გრძნობას. თოჯინების სპექ-ტაკლი ეხმარება აუტისტ ბავშვებს თოჯინების დახმარებით ურთიერთობა დაამყარონ სხვა ბავშვებთან.
სკოლაში მეცადინეობები ტარდება 9.30 სთ-დან 17.00 საათამდე. მუშაობს გახანგრძლივებული დღის ჯგუფი. შუადღისას ბავშვები იღებენ ცხელ სადილს.
სოციალური ორიენტირების საგნები - სადილის მომზადება, დასუფთავება, ჰიგიენა და მრავალი სხვა ამზადებენ ბავშვებს მოზრდილი ცხოვრებისათვის.
მეცადინეობებთან ერთად ხორციელდება დიდი თერაპიული მხარდაჭერა: 

1. მასაჟი, 

2. სამკურნალო ფიზკულტურა, 

3. სამკურნალო ევრითმია, 

4. არტთერაპია, 

5. ფსიქოლოგისა და ლოგოპედის კონსულტაციები.   

 თერაპია ხელსუწყობს ბავშვების  განვითარებას და სოციალურ ადაპტაციას. ბავშვები მუდმივად იმყოფებიან სკოლის ექიმის მეთვალყურეობის  ქვეშ.  
სკოლაში ამჟამად ფუნქციონირებს 11 კლასი და სკოლამდელი ჯგუფი, სადაც სწავლობს 93 მოსწავლე.

სკოლაში ფუქციონირებს ”ფიორდერ” კლასი.

უფროსი კლასები (XI – XII კლასები)

პროფესიული განათლება
პროფესიული განათლების ამოცანა - განვითარებაში პრობლემების მქონე ახალგაზრდებში პროფესიული უნარებისა ელემენტების გამომუშავება.
პროფესიული უნარების ელემენტების დაუფლება ხელს შეუწყოს ახალ-გაზრდების ინტეგრირებას საზოგადოებაში როგორც სრულფასოვანი წევრების.
ახაგაზრდები სწავლობენ შედეგი პროფესიების ელემენტებს:
- დურგლობა,
- თექა,
- ქარგვა,
- ქსოვა,
- კერვა,
- ცხობა (პური,საკონდიტრო)
- მომსახურების სფერო,

პროფესიული განათლების გარდა ახალგაზრდებთან ტარდება მეცადინეობები გამოყენებით მათემატიკაში, ლიტერატურაში, ისტორიაში, გეოგრაფიაში, ფერწერაში, ევრითმიაში, თეატრში, სიმღერაში (გუნდი).

პრაქტიკული ბაზა
პროფესიების დაუფლება ხორციელდება სასწავლო სახელოსნოებში: 
- საცხობი (სადაც ცხვება პური მთელი სკოლისთვის)
- თექა, ქსოვა, ქარგვის,
- სასკოლო კაფე ”წითელი ვაშლი”,

სახელოსნოებში დამზადებული ნაკეთობების ნაწილი ხმარდება ქველმოქმედებას, ხოლო დარჩენილი გადის სკოლის ან საზოგადოებრივი ორგანიზაციების მიერ ორგანიზებულ გამოფენა-გაყიდვებზე.

XI – XII კლასების მოსწავლეები სკოლაში იმყოფებიან 9.30-დან 16 საათამდე.

 

 

სოციალური თერაპიის ჯგუფი
სამკურნალო-პედაგოგიური სკოლის დამთავრების შემდეგ დარჩენის მსურველთათვის ფუნქციონირებს სოციალური თერაპიის ჯგუფი.
ახალგაზრდები დაკავებული იქნებიან მათი სურვილის და შესაძლებლობების მიხედვით სახელოსნოებში: 
სამკერვალო,
სადურგლო, 
ქსოვის, 
მოზაიკის,
თექის,
მუყაოს დამუშავების
და მომსახურების სფეროში (სასკოლო კაფე, სასკოლო სასადილო, სასტუმრო ოთახები). 

ახალგაზრდები სკოლაში იმყოფებიან 9.30-დან 16 საათამდე.
 

სასწავლო ფაკულტეტი
სამკურნალო პედაგოგების მოსამზადებელი სემინარი
სასწავლო ფაკულტეტი დაარსდა 1998 წელს. იმავე წლიდან მან მუშაობა დაიწყო როგორც სამკურნალო პედაგოგების მოსამზადებელმა სემინარმა. 
სპეციალობა ”სამკურნალო პედაგოგი” უფრო და უფრო მეტ მოთხოვნილება იძენს. სამკურნალო-პედაგოგიური საბავშვო ბაღი, სამკურნალო-პედაგოგიური სკოლა, ინკლუზიური, ინტეგრირებული სწავლება ითხოვს პედაგოგს, რომელიც ფლობს სწავლების არამარტო თანამედროვე მეთოდებს, არამედ საშუალებებს რომლებიც დაეხმარება სხვადასხვა ინტელექტუალური და ფიზიკური პრობლემების მქონე ბავშვებს, აგრეთვე ცოცხალ და მოძრავ აზროვნებას, ახალ აღქმას, შინაგანი სულიერი ცხოვრების დაკვირვების უნარს წარმოდგენებში, გრძნობებში, ნებაში. სამკურნალო პედაგოგს უნდა ჰქონდეს მუდმივი სწრაფვა თვითგანათლებისკენ, ჰქონდეს ემპატიის უნარი. მხოლოდ ესეთ პედაგოგს ძალუძს დაინახოს, გაიგოს და დაეხმაროს პრობლემების მქონე ბავშვებს განავითარონ და მოახდინონ შესაძ-ლებობების რეალიზაცია.

პედაგოგიური მიდგომის საფუძველია - ადამიანის ჰარმონიული განვითარება.
სწავლებაში სამყაროს ფენომენოლოგიურ შემეცნებაზე დაფუძნებული ტრიალური მეთოდის გამოყენება (თეორია, ხელოვნება, პრაქტიკა).
მოწინავე უცხოური გამოცდილების ფლობა.

პროგრამა
აღნიშნული მიზნების რეალიზაციას ხელს უწყობს განსაკუთრებული სახით ჰუმანიტარული პედაგოგიკის პარადიგმაზე აგებული საგანმანათლებლო პროგრამა, სადაც მნიშვნელოვანი ხვედრითი წონა დათმობილი აქვს ესთეტიკური და მხატვრულ-გამოყენებითი ციკლის დისციპლინებს, რომელშიც თეორიაზე, პედაგოგიკასა და მეთოდიკაზე, ხელოვნებაზე გამოყოფილია პრაქტიკულად საათების თანაბარი რაოდენობა; პრაქტიკულ და დამოუკიდებელ მუშაობას ექცევა დიდი ყურადღება.

თეორია
თეორიულ ნაწილში სტუდენტები იღებენ ცოდნას:
- ფსიქოლოგიაში,
- ზოგადი ადამიანისმცოდნეობაში,
- ადამიანის არსში,
- ბავშვის განვითარების პირველ სამი წელი
- კულტურის, ფილოსოფიის, ლიტერატურის, ხელოვნების ისტორიასა და სხვა.

ზოგად პედაგოგიკაში, სპეციალურ პედაგოგიკაში შეისწავლიან: 
- ვალდორფის და სხვა პედაგოგიურ მიმართულებებს.
- სამკურნალო პედაგოგიურ კურსს,
- ანატომია, ემბრიოლოგიას
- ბავშვის განხილვას და სხვა. 

შეისწავლიან აგრეთვე სწავლების მეთოდიკებს:
- ლიტერატურის
- მათემატიკის,
- ისტორიის,
- გეოგრაფიის
- ფიზიკის
- ქიმიის და სხვა.

ხელოვნება
ხელოვნების ბლოკი ემსახურება როგორც სტუდენტების შინაგანი თვისებების განვითარებას, აგრეთვე სწავლების მეთოდიკას. ეს არის მუსიკა, ფერწერა, ევრითმია, პლასტიცირება, თეატრი და სხვა.
ისწავლება აგრეთვე მენეჯმენტი.

სემინარზე სწავლების მეთოდიკა
სამკურნალო პედაგოგების მომზადებისას გამოიყენება ტრიალური მეთოდი, დამუშავებული საერთაშორისო პროექტის ”ლეონარდო” - ს მიერ.
სემინარის ხანგრძლივობაა სამი წელი. ორი წელი - თეორიული სწავლა, ერთი წელი - პრაქტიკა. 
საგანმანათლებლო პროცესი ხორციელდება ბლოკებით არდადეგების პერიოდში, დღეში 6 საათი, შესვენებით სადილზე. ბლოკებს შორის, კვირაში ერთხელ, ტარდება ლექციები, პრაქტიკული მეცადინეობები, აგრეთვე დამოუ-კიდებელი მუშაობა, წერენ რეფერატებს.

პრაქტიკული ბაზა
პრაქტიკის გავლის ადგილები:

- სამკურნალო-პედაგოგიური საბავშვო ბაღი
- სამკურნალო-პედაგოგიური სკოლა
- სოციალური თერაპიის სახლი
- ვალდორფის საბავშვო ბაღი
- ვალდორფის სკოლა
შემდგომი დასაქმების შესაძლებლობები:
- სამკურნალო-პედაგოგიური საბავშვო ბაღი
- სამკურნალო-პედაგოგიური სკოლა
- საჯარო სკოლის ინკლუზიური სწავლების კლასები, 
- ინტეგრირებული საბავშვო ბაღები
ფსიქოლოგიურ-პედაგოგიური საკონსულტაციო ცენტრი
ფსიქოლოგიურ-პედაგოგიური საკონსულტაციო ცენტრი არის თავისუფალი პედაგოგიკის ცენტრის პროექტი, რომელიც ხორციელდება გერმანულ ორგანი-ზაცია “Aკტიონ – Mანსცჰ”-თან ერთობლივად.
ფსიქოლოგიურ-პედაგოგიური საკონსულტაციო ცენტრი შექმნილია ადრეუ-ლი ასაკის სხვადასხვა ინტელექტუალური და ფიზიკური პრობლემების მქონე ბავშვების და მათი მშობლების მხარდაჭერისა და კონსულტაციისათვის.

საკონსულტაციო ცენტრში ხორციელდება:

1. დიაგნოსტიკა:
- ფსიქოლოგიური, პედაგოგიური, ლოგოპედიური.
2. კონსულტაციები და რეკომენდაციები:
- ფსიქოლოგიური, პედაგოგიური, ლოგოპედიური.
3. ლოგოპედიური და სამკურნალო პედაგოგიური დახმარება.
4. თერაპიული მუშაობა (მასაჟი, სამკურნალო ფიზკულტურა, არტთერაპია).
5. ფსიქოლოგიური დახმარება ბავშვებისა და მშობლებისათვის.

მშობლებთან მიმდინარეობს კონსულტაციები, ლექციები, საუბრები, მეცადი-ნეობები თერაპიულ ფერწერაში და სხვა.
საკონსულტაციო ცენტრში ტარდება ბავშვების ტესტირება; ბავშვების დიაგნოზის დადგენისათვის მიმდინარეობს მეცადინეობები სპეციალისტებთან (ფსიქოლოგი, ლოგოპედი და სხვა). 
ცენტრში მუშაობენ მაღალკვალიფიცირებული კადრები, რომლებთანაც გერმანიიდან ჩამოსული სპეციალისტები რეგულარულად ატარებენ ტრენინგებს. 
ინტელექტუალური და ფიზიკურ განვითარებაში პრობლემების მქონე ბავშვთა ადრეული ფსიქოლოგიურ-პედაგოგიური დიაგნოსტიკა ეხმარება მშობლებს სწორად “წარმართონ” ბავშვები. აარჩიონ აუცილებელი კორექციული და თერაპიული მუშაობა, რომელიც ხელს შეუწყობს ბავშვის სწორ განვითარებას.

